
				ଏହି ପୃଷ୍ଠାଟି ସଂଶୋଧିତ ହୋଇନାହିଁ

ଏହାଶୁଣି ବଜ୍ରମହାକାଳୀ ଅନ୍ତର୍ଦ୍ଧାନ ହୋଇଲେ । ତହୁଁ ସାଧବଘର ସାନବୋହୂ ଚାଉଳ ନେଇ କୁଟାଇଲେ । ଆରଦ୍ରା ହାଣ୍ଡି ବସାଇଲେ, ଆରଦ୍ରା ସିଝିଲା ନାହିଁ । କଞ୍ଚା ରହିଲା । ସାନବୋହୂ ଠାକୁରାଣୀଙ୍କୁ ସ୍ମରଣା କଲା । ଠାକୁରାଣୀ କହିଲେ କିହେତୁ ସ୍ମରଣା କଲୁ, ଆରଦ୍ରା ହାଣ୍ଡି ସିଝିଲା ନାହିଁ । ଠାକୁରାଣୀଙ୍କ ଦୟା ବସିଲା । ଆରଦ୍ରା ହାଣ୍ଡି ସିଝିଲା । ଠାକୁରାଣୀ ଅନ୍ତର୍ଦ୍ଧାନ ହୋଇଗଲେ । ସାନବୋହୂ ଦେଖିଲା ବେଳକୁ ଆଉ କେହି ନାହାନ୍ତି । ଆରଦ୍ରା ହାଣ୍ଡି ଯାଇ ଦେଖିଲାବେଳକୁ ଆରଦ୍ରା ସିଝି ଶୀତଳ ହୋଇଛି । ଏହା ଦେଖି ଆନନ୍ଦିତ ହେଲା । ଶାଶୁ କହିଲେ ଆଲୋ ସମସ୍ତ ହେଲାଣିପରା ଆଣ, ପୁରୋହିତ ଆସିଲେଣି ପୂଜା ପୂଜିବା । ପୁରୋହିତ କଥା କହି ବସିଲେ । ସାଧବାଣୀ ଓଷା ପୂଜି ବସିଲେ । ଇନ୍ଦ୍ର ଗୋବିନ୍ଦ ଚାନ୍ଦୁଆ ବାନ୍ଧିଲେ । ମାଣିକ୍ୟର ଦୀପ ଜାଳିଲେ । ପାଟକେ ପାହାଡ଼ା ପାରିଲେ । ହଳଦୀ ମାଲପା ଲଗାଇ ଶିଳିପାକୁ ବସାଇଲେ । ପଞ୍ଚୁଶିଳ ମୃତରେ ସ୍ନାନ କରାଇଲେ । ହଳଦିଆ ପାଟ ପିନ୍ଧାଇଲେ । ଫୁଲ ଚନ୍ଦନ

